
PREGUNTAS FRECUENTES SOBRE OS PROCEDEMENTOS DE ESTABILIZACIÓN DO 
EMPREGO TEMPORAL DO CONCELLO DE CARNOTA, DERIVADOS DA LEI 20/2021, DO 
28 DE DECEMBRO. 

 
1. Se pretendo concorrer a varios procesos selectivos, cantas solicitudes debo 

presentar? 
 
Débese presentar unha solicitude por cada proceso selectivo ao que se pretenda 
concorrer. 
Por exemplo, se desexa concorrer ao proceso selectivo que se convoque para as 
prazas de auxiliar de axuda no fogar, presentará unha única solicitude. Porén, se 
pretende concorrer ao proceso selectivo para a praza de axente de 
desenvolvemento local (grupo equivalente a A1) e tamén ao proceso selectivo para 
a praza de axente de desenvolvemento local (grupo equivalente a A2), deberá 
presentar dúas solicitudes, por tratarse de dous procesos diferenciados. 
 

2. Cando podo presentar as solicitudes de participación nos procesos selectivos? 
 
O prazo de presentación de solicitudes de cada proceso selectivo será de vinte (20) 
días naturais, contados dende o día seguinte ao da publicación do anuncio da 
convocatoria concreta no Boletín Oficial do Estado (BOE). 
Non serán válidas as solicitudes presentadas antes de que abra o prazo, nin unha 
vez rematado este. 
Os lugares de presentación serán os detallados nas bases xerais que rexen os 
procesos. 

 
3. Por que non se poden presentar os documentos se as bases e convocatorias de 

todos os procesos selectivos foron publicadas no Boletín Oficial da Provincia na 
mesma data? 
 
Porque nas bases xerais se recolle que a publicación no BOE será a que determine o 
momento no que comezará o prazo de presentación de instancias. 
Polo tanto, é posible (e así está a ocorrer) que as publicacións no BOE non se fagan 
na mesma data, e que polo tanto os prazos comecen en datas diferentes. 
 

4. Que documentación debo presentar? 
 
Xunto coa solicitude, débese presentar a documentación sinalada nas bases xerais e 
específicas de cada proceso selectivo.  
No caso de que un/unha aspirante concorra a máis de un proceso selectivo, debe 
presentar unha solicitude para cada proceso. Cando pretenda facer valer nun 
proceso selectivo documentación xa presentada noutro procedemento de 
estabilización do emprego temporal do Concello de Carnota, non será necesario que 

presente novamente a referida documentación, pero deberá indicar na solicitude a 
documentación de que se trata e o proceso concreto en que foi achegada. En caso 
contrario non se terá en conta a documentación. 
 
ACTUALIZADO A 21 DE FEBREIRO DE 2023. 


